
ko‘rsatkichlar 0,4 soniyaga va 6,5% ga teng;  60 metrga yugurishda nazorat guruhida o‘sish 0,4  soniyaga, 
3,5 %ga teng bo‘lsa, bu ko‘rsatkichlar tajriba guruhida 0,4 soniyaga va 6,5% ga teng;   

– joydan uzunlikka sakrash test-sinovida esa ko‘rsatkichlarning nazorat guruhida o‘sishi 5 smga, 
3,9% ga teng bo‘lsa, bu ko‘rsatkichlar tajriba guruhida 12 sm.ga va 9,6%ga teng;  

– joydan uch hatlab sakrash test-sinovida esa  ko‘rsatkichlarning nazorat guruhida o‘sishi  12 smga, 
3,8% ga teng bo‘lsa, bu ko‘rsatkichlar tajriba guruhida 41 sm.ga va 13,2% ga  teng;  shtanga bilan o‘tirib 
turish test-sinovida esa ko‘rsatkichlarning nazorat guruhida o‘sishi 3,7 kg.ga, 9,9% ga teng bo‘lsa, bu 
ko‘rsatkichlar tajriba guruhida 8,7 kg.ga va 23,3% ga tengligidan ma’lum bo‘ldiki, qisqa masofaga yu-
guruvchi 14–15 yoshli yengil atletikachilarning kuch sifatini oshirishda tavsiya qilingan mashqlarning 
samaradorligi tadqiqotda amaliy isbotlandi. 

MUAMMOLARINI HAL QILISHDA ALGORITMIK YONDASHUVDAN FOYDALANISH 
 

Annotatsiya. Ushbu maqolada umumiy oʻrta ta’lim maktablarida 7-sinfda kimyo fanini oʻqitishda 
oʻquvchilarning intellektual rivojlanish muammolarini hal qilishda algoritmik yondashuvdan foydalanish 
masalalari tahlil etilgan va muammoni hal qilish yoʻllari yoritilgan. 

Аннотация. В статье анализируется использование алгоритмического подхода к решению 
задач интеллектуального развития, учащихся при обучении химии в 7-м классе общеобразова-
тельной школы и обсуждаются пути решения проблемы. 

Annotation. This article analyzes the use of an algorithmic approach to solving students' intellect-
ual development problems in the teaching of chemistry in 7th grade in general secondary schools and dis-
cusses ways to solve the problem. 

Maktab kimyo kursidagi hisoblashga oid masalalar koʻplab funksiyalarni bajaradi. Ular oʻquvchi-

larning oqilona fikrlash tarzini va mustaqilligini rivojlantiradi, subyektlararo aloqalarni amalga oshirishga 
imkon beradi, darsda olingan ma’lumotlarning mustahkamlanishiga yana bir karra hissa qoʻshadi. Shu bo-
is ular nafaqat oʻquvchilarning oʻzlashtirgan bilimlarini tekshirish, balki ularning fikrlash uslubi va ijodiy 
qobiliyatlarini baholashda oʻqituvchiga katta yordam beradi. 

Oʻquvchilarning intellektual rivojlanish muammolarni hal qilishda hisoblashga oid masalalardan 
foydalanish oʻquv materialini mustahkam egallashning asoslaridan biri hisoblanadi, chunki bu orqali 
oʻquvchilar ongida nazariyalar va qonunlar haqidagi bilimlarni shakllantirish, qoidalar, formulalarni yod-
lash va kimyoviy reaksiyalar tenglamalarni tuzish kabi koʻnikmalar hosil qilinadi. Muammolarni hal qi-
lish jarayonida oʻquvchilarning murakkab aqliy faoliyati vujudga keladi, bu fikrlashning (bilimning) maz-
munli hamda samarali tomonini (operatsiyalar, harakatlar) rivojlanishini ta’minlaydi.1   

Kimyoviy masalalarda qoʻyilgan muammolarni hal qilishda algoritmlardan foydalanish oʻquvchi-
larning mantiqiy fikrlash qobiliyatini rivojlantiradi, moddalarning miqdorlari oʻrasidagi munosabatlarni 
tahlil qilish, oʻrganilayotgan narsalarning asosiy qismini ajratish, muammolarni hal qilishning maqbul 
usullarini izlab topish, harakatlar ketma-ketligini toʻgʻri belgilashga imkon beradi. Ayrim turdagi masa-

                                                           
1 Ataullayev Z.M., Qo‘shbaqov F.Z., Eshchanov R.A. Kimyoni o‘rganishda o‘quvchilarda o‘z-o‘zini tartibga solish 
ko‘nikmalarini shakllantirish. O‘zRFA Mintaqaviy bo‘limi Xorazm Ma’mun akademiyasi, 2021. 

lalarni yechishda hisoblashlarni tezlashtirish maqsadida kompyuter texnologiyalaridan keng foydalanish 
talab etiladi.1   

Hisoblashga oid masalalarni yechishda chiziqli algoritmlardan keng foydalaniladi. Algoritmlarni 
yozishda hisoblash muammolarini yechish va loyihalashga qoʻyiladigan quyidagi talablarga rioya qilish 
lozim: 

1. Muammoning shartini aniq shakllantirish. 
2. Muammo shartini IUPAC qoidalariga muvofiq fizik miqdorlarni koʻrsatuvchi ikkita qismga: 

“berilgan” va “topiladigan”larga ajratib yozish.  
3. Ma’lumotlarning ortiqchaligi yoki yetishmasligi hisobga olib mavjud ma’lumotlarni tahlil qilish. 
4. “Berilganlar”ga yechim uchun zarur boʻlgan barcha fizik miqdorlarni yozish. 
5. Bitta sonli qiymatlarni sozlash orqali umumiy shaklda muammoni oqilona hal qilish. 
6. Har bir harakatni tushuntirish xati bilan boshlash.  
7. Matematik amallarni faqat sonlar bilan emas, balki oʻlchov birliklari bilan ham bajarish.  
8. Javobning son qiymatini yuqori aniqlikda berish.  
9. Murakkab formulalarni ishlatmasdan turib muammoli savolga toʻliq javob yozish. 
10. Olingan natijani masalaning teskari shartlarini tuzish orqali tekshirib koʻrish.  
Hisoblash masalasini yechishning umumiy algoritmlari quyidalar hisoblanadi:  
1. Masalaning matnini oʻqish, uning mohiyatini tushunib olish.  
2. Masala yechimining ketma-ketligini belgilab olish.  
Ular, oʻz navbatida, quyidagi bosqichlardan iborat: 
– matnni oʻqish;  
– muammoning holati haqida qisqacha ma’lumot toʻplash va uni tahlil qilish.  
3. Qoʻyilgan vazifaning matematik qismini bajarish. U, oʻz navbatida, quyidagi bosqichlardan ibo-

rat: 
– oqilona yechim yoʻlini tanlash;  
– hisob-kitoblarni bajarish; 
– masalaning javobini yozish.  
4. Olingan natijalarni tekshirish.  
5. Masalaning yechimini toʻgʻriligini tekshirish uchun teskari shart tuzish. 
Kimyodan masalalar yechishda tuziladigan algoritmlar, albatta, oʻquvchilarning yosh va individual 

xususiyatlariga bogʻliq boʻlishi lozim. 7-sinfda oʻquvchilarning kimyoviy tushunchalar va qonunlar haqi-
dagi egallagan bilimlarini mustahkamlash, ma’lumotlarni takrorlash va umumlashtirish davomida oʻquv-
chilar oldiga qoʻyiladigan muammolarni asta-sekin murakkablashtirib borish kerak.2   

Masalan, 7-sinf oʻquvchilariga algoritm tuzish sifatida natriy xlorid (NaCl)ning formulasini yozish 
va uning nisbiy molekular massasini hisoblash tavsiya etilishi mumkin. Albatta, bunda oʻquvchilarning 
e’tibori nisbiy molekular massa har bir element atomlarining sonini hisobga olgan holda, moddani tashkil 
etuvchi elementlarning nisbiy atom massalari yigʻindisi ekanligiga qaratiladi. Berilgan formula asosida 
natriy xloridning nisbiy molekular massasi hisoblab topiladi: 

Mr (NaCl) =n1∙Ar (Na)+n2∙Ar (Cl) 
Mr (NaCl) =23+35,5=58,5 
Keyingi navbatda oʻquvchilar birikmadagi elementlarning massa ulushlarini hisoblashlari lozim. 

Buning uchun oʻquvchilar elementlarning nisbiy atom massasini atomlar soniga ko‘paytirib ularning mas-
sasini topish soʻngra elementlar massasining nisbati hisoblash kerakligi tushuntiriladi. Natriy xlorid tar-
kibidagi elementlar massasining nisbati quyidagicha hisoblanadi: 

m(Na):m(Cl)=n1∙Ar (Na):n2∙Ar (Cl)=23:35,5 
Oʻquvchilar hal qilingan ikkita masala oʻrtasidagi bogʻliqlikni oʻrnatib, koʻrib chiqilayotgan ikki 

turdagi masalalar orasidagi farqni aniqlab olganlaridan soʻng, ularga uchinchi muammo – natriy xlorid-
dagi elementlarning massa ulushlarini hisoblash taklif qilinadi (1-jadval). 
  

                                                           
1 Атауллаев З.М. Важность формирования типа самостоятельной учебы студентов в высшей школе. “Гума-
нитарный тракт”, 2020, №98, c. 15–18. https://idpluton.ru/vypusk-97-nauchnogo-zhurnala-gumanitarnyj-traktat-2/ 
2Е.В.Лагуткина, И.Б.Катраков. Meтодика решения задач по химии. Барнаул, издательство Алтайского госу-
дарственного университета, 2014. 

1-jadval 
Moddadagi elementning massa ulushini hisoblashga oid masalalarini yechish algoritmi 

Bajariladigan harakatlar ketma-ketligi Harakatlarni bajarishga misol 
1. Muammo matnini oʻqing. 
 

1. Natriy xlorid NaClni tashkil etuvchi elementlarning 
har birining massa ulushini hisoblang. 

2. Umumiy qabul qilingan belgi yordamida muammo-
ning shartlari va talabini yozing. 

2. Berilgan: NaCl birikmasining tarkibi. Hisoblab 
topish: ω (Na)-?, ω (Cl)-?  

3. Moddadagi elementning massa ulushini hisoblash-
ning asosiy formulasini yozing. 

3. ω(x) = n(x) · Ar(x) / Mr(modda) 

4. NaCl ning nisbiy molekular massasini hisoblang. 4. Ar (Na)=23, Ar (Cl)=35,5  
Javob: (NaCl)=23+35,5=58,5  

5.Hisoblangan qiymatlarni moddadagi elementning 
massa ulushini hisoblash formulasiga almashtiring. 

5.ω (Na)=1 ꞏ23/58,5=0,39 
ω (Cl)=1 ꞏ 35,5/58,5=0,61 

6. Tekshiruv oʻtkazing: birikmani tashkil etuvchi bar-
cha elementlarning massa ulushlari yigʻindisi 1 ga teng 
boʻlishi lozim. 

6. Tekshirish: ω(Na)+ω(Cl)=0,39+0,61=1 
 

7. Muammoning javobini yozing. 7. Javob: Natriy xloridda natriyning massa ulushi 0,39, 
xlorning massa ulushi 0,69 ga teng. 

 
Darsda oʻquvchilardan modda tarkibidagi elementning massa ulushi nimani anglatishi ogʻzaki soʻ-

rash mumkin. Agar oʻquvchilar ta’rifni chalkashtirib yuborsalar, uni daftarga yozib qoʻyish tavsiya etila-
di. Moddadagi elementning massa ulushini (ω) algebraik formula yordamida osongina hisoblash mumkin: 

ω(x) = n(x) · Ar(x) / Mr(modda) 
Ushbu turdagi muammolarning teskarisi biror-bir birikmadagi elementlarning massa ulushlari va 

birikmaning nisbiy molekular massasi ma’lum boʻlsa, moddaning molekular formulasini aniqlash muam-
mosini oʻz ichiga oladi. Bunday masalaning sharti quyidagicha boʻlishi mumkin: toʻyingan uglevodorod-
ning toʻla xlorlanish mahsulotining nisbiy molekular massasi 237 ga teng. Ushbu murakkab modda tar-
kibidagi xlorning massa ulushi 0,899, uglerodning massa ulushi esa 0,101ga teng. Xlorli hosilaning mo-
lekular formulasini aniqlang. Ushbu turdagi muammolarni hal qilishda asosiy formula quyidagicha boʻ-
ladi: 

n(x)=ꞏ(x)·Mr(modda)/Ar(x) 
Bajarilgan ishlarni sarhisob qilish orqali oʻquvchilar modda tarkibidagi elementlarning massa 

ulushlarini hisoblash va moddaning molekular formulasini keltirib chiqarishga oid masalalarni yechish-da 
oʻxshashlik borligini tushunib yetadilar. Shu bilan birga, moddaning empirik va haqiqiy formulasini 
topishda, odatda nisbiy molekular massa masala shartida berilmasligi bilan bogʻliq boʻlgan farq qayd eti-
ladi, lekin uni hisoblashga imkon beradigan qiymatlar koʻrsatiladi: masalan, modda bugʻining havoga nis-
batan zichligi, ma’lum namunadagi massasi, uning hajmi ma’lum boʻlishi mumkin. Bu vazifalarni oddiy 
deb qarash mumkin, chunki ularning yechimi boshqa mavzulardan qoʻshimcha bilimlarni talab qilmaydi 
va ularni hal qilish uchun ishlatiladigan matematik hisoblar ham juda oddiy. 

Oʻquvchilarning moddadagi elementning massa ulushini hisoblash boʻyicha hosil qilgan koʻnikma-
lariga asoslanib, eritmadagi erigan moddaning massa ulushini aniqlashga oid masalalarni yechish usul-
larini oʻrgatiladi. Oʻquvchilar elementning massa ulushini hisoblash formulasini eslaydilar: 

ω(x)=n(x)·Ar(x)/Mr(modda) 
Matematika nuqtayi nazaridan, bu har xil massa ulushlarni hisoblash uchun masalani yechishda 

umumiylik borligini ifodalovchi qismidan boshqa narsa emas. Keyingi navbatda oʻquvchilarga eritma 
ikki komponentdan ya’ni erigan modda va erituvchidan iborat, eritmaning massasi (m) erigan modda 
massasi (m1) va erituvchi massasi (m2) yigʻindisiga teng ekanligi tushuntilariladi:  

m(eritma)=m1 (erigan modda)+m2 (erituvchi) 
Eritmada erigan moddaning massa ulushi erigan modda massasining eritma massasiga nisbati or-

qali aniqlanadi. U holda hisoblashlar quyidagi formulalar orqali amalga oshiriladi:  
ω(erigan modda) = m1 (erigan modda)/m (eritma) 
yoki ω(erigan modda) = m1 (erigan modda)/m1 (erigan modda)+m2 (erituvchi). 
Bunda shuni ham yodda tutish kerakki, eritmaning massasi eritmaning hajmi (V) va uning zichligi 

(ρ) koʻpaytmasi orqali ifodalanishi mumkin: 
m (eritma) =V (eritma)·ρ (eritma). 
Bundan: 

ω(erigan modda)=m1 (erigan modda)/V(eritma)·ρ(eritma) 
Olingan formulalar eritmalarga oid turli masalalarni yechish: eritmadagi erigan moddaning massa 

ulushi, erigan moddaning va erituvchining massasini, eritmaning hajmi va uning zichligi hisoblash imko-
nini beradi. Quyidagi 2-jadvalda eritmadagi erigan moddaning massa ulushidan foydalanib, moddaning 
massasini hisoblash masalasining yechish algoritmi kelitirilgan. 

2-jadval 
Eritmadagi erigan moddaning massa ulushidan foydalanib, moddaning massasini hisoblash 

masalasining yechish algoritmi 
Bajariladigan harakatlar ketma-ketligi Harakatlarni bajarishga misol 

1. Masala matnini oʻqing. 1. 500 g 5% li yod damlamasini tayyorlash uchun necha 
gramm yod va spirt olish kerak? 

2. Umumiy qabul qilingan belgilardan foydalanib, 
masalaning sharti va talabini yozing. 

2. Berilgan: m (eritma)=500 g; ω (yod)=5% (massa ulush 
foizsiz olinsa  
ω (yod)=0,5)  
Hisoblab topiladi: m1 (erigan modda), m2(erituvchi). 

3. Eritmada erigan moddaning massa ulushini 
hisoblash formulasini yozing va u orqali yodning 
massasini hisoblash formulasini kelirib chiqaring. 

3. ω(erigan modda) = m1 (erigan modda) / m (eritma); 
m1 (erigan modda)=ω(erigan modda) ꞏ m (eritma).  

4. Erigan moddaning massasini hisoblang. 4. m1 (yod)=0.5·500=25g 
5. Erituvchining massasini hisoblash formulasini yo-
zing. 

5. m(eritma) = m1 (erigan modda)+m2(erituvchi), demak, 
m2 (erituvchi)=m(eritma)-m1(erigan modda)  

6. Erituvchining massasini hisoblang. 6. m2(spirt)=500–25=475 g. 
7. Muammoning javobini yozing. 7. Javob: yodning massasi 25 g, spirtning massasi 475 g. 

 
Oʻquvchilarda massa ulushga oʻxshab, gazlar aralashmasidagi gazsimon moddaning hajmiy ulushi 

boʻyicha, shuningdek, eritmada erigan moddaning hajmiy ulushi – erigan modda hajmini eritma hajmiga 
nisbati ekanligi haqida tushuncha hosil qilish mumkin. Uni quyidagi formula yordamida hisoblanadi: 

φ(x) = V(x) /V (sistema), 
bu yerda V(x) – gazlar aralashmasidagi gazsimon moddaning yoki eritmada erigan moddaning 

hajmi, l; V(sistema) – gazlar aralashmasi yoki eritmaning umumiy hajmi.  
Hajmiy ulush, massa ulushi kabi, oʻlchamsiz kattalik boʻlib, u birning ulushi sifatida yoki foizlarda 

ifodalanadi. Quyidagi 3-jadvalda gazlar aralashmasidagi gazsimon moddaning hajmiy ulushini hisoblash 
masalalarini yechish algoritmi keltirilgan. 

3-jadval 
Gazlar aralashmasidagi gazsimon moddaning hajm ulushini hisoblash masalalarini yechish algoritmi 
Bajariladigan harakatlar ketma-ketligi Harakatni bajarishga misol 

1. Masala matnini oʻqing. 
 

1. Agar havoning dastlabki hajmi 80 litr boʻlsa va siz 
bilganingizdek havodagi kislorodning hajmiy ulushi 0,21 
ga teng boʻlsa, suyuq havoni fraksiyon haydash orqali 
undan necha litr kislorod olish mumkin? 

2. Umumiy qabul qilingan belgidan foydalanib, 
masalaning sharti va talabini yozing. 

2. Berilgan: V(havo)=80 l φ(O2)=0,21 Hisoblab topi-
ladi: V(O2)-? 

3. Gazlar aralashmasidagi gazsimon moddaning 
hajmiy ulushini hisoblash formulasini yozing va u 
orqali kislorodning hajmini hisoblash formulasini 
keltirib chiqaring. 

3. φ(x) =V(x)/V(sistema), demak, V (O2)=V(havo) 
ꞏφ(O2) 

4. Gazlar aralashmasidagi gazsimon moddaning 
hajmini hisoblang. 

4. V (О2)=80·0,21=16,8 l. 

5. Muammoning javobini yozing. Javob: Kislorod hajmi 16,8 litr. 
 
Murakkab masalalarni hal qilishda “mol”, “modda miqdori”, “molyar hajm” va boshqa shu kabi tu-

shunchalardan foydalanish taqazo etiladi. 4-jadvalda gazlar aralashmasiga oid masalada “modda miqdori” 
kabi tushuncha qoʻllaniladigan masalani hal qilish algoritmi koʻrsatilgan. 

4-jadval 
Gazlar aralashmasidagi ma’lum birikmaning miqdori va hajmidan foydalangan holda, gazsimon 

moddaning massasini hisoblash masalalarini yechish algoritmi 
Bajariladigan harakatlar ketma-ketligi Harakatlarni bajarishga misol 

1. Masala matnini oʻqing. 
 

1. Havodagi azotning hajm ulushi 0,78 ga teng ekanligi ma’-
lum boʻlsa, 280 litr havodan olingan azotning massasini to-
ping. 

2. Umumiy qabul qilingan belgilardan foydalanib, 
masalaning sharti va talabini yozing. 

2. Berilgan: V (havo)=280 l φ (N2)=0,78. Hisoblab topiladi: 
m (N2)  

3. Gazlar aralashmasidagi gazsimon moddaning 
hajmiy ulushini hisoblash formulasini yozing va u 
orqali azotning hajmini hisoblash formulasini kel-
tirib chiqaring. 

3. φ(x) =V(x)/V (sistema). 
 demak, V (N2)=V(havo)ꞏφ(N2) 

4.Gazlar aralashmasidagi gazsimon moddaning 
hajmini hisoblang. 

4. V (N2)=280·0,78=218,4 l 

5. Moddaning massasini hisoblash formulasini yo-
zing. 

5. m (N2)=M (N2)·n(N2), bu yerda M (N2)=28 g/mol 

6. Gazsimon moddaning miqdorini hisoblash 
formulasini yozing. 

6. n(N2) = V (N2) / Vm, bu yerda molyar hajm Vm = 22,4 
l/mol. 

7. Gazsimon moddaning miqdorini hisoblang. 7. n(N2)=218,4 l/22,4 l/mol=9,75 mol 
8. Gazsimon moddaning massasini hisoblang. 8. m (N2)=28 g/mol·9,75 mol=273 g. 
9. Muammoning javobini yozing 9. Javob: demak, azotning massasi 273 g 

 
Ushbu turdagi muammolarni koʻrib chiqishda “modda miqdori” tushunchasini takrorlash va uni 

qiymatini topishning barcha usullarini esga olish tavsiya etiladi, xususan: 
n(x) = m(x)/M(x); 
n(x) = V(x)/Vm; 
n(x) = N(x)/NA; 
bu yerda: n – moddaning miqdori, mol; Vm – molyar hajm (22,4 l/mol); NA – Avogadro doimiysi 

(6,02*1023 mol -1).  
 Kombinatsiyalangan vazifalar nostandart vazifalardir. Oʻquvchilardan juda kuchli bilimni, ya’ni 

qoʻshimcha ma’lumot beruvchi manbalardan olingan bilimlarni ham talab qiladigan murakkabligi yuqori 
boʻlgan nostandart vazifalar, koʻpincha, kimyo faniga ixtisoslashgan sinflarda qoʻllaniladi. 

TA’LIMDA IOT ILOVALARINING ROLI 
 

Annotatsiya. Internet ashyolari (IoT) ilovalari insonlar va obyektlarni istalgan vaqtda, istalgan 
joyda, istalgan xizmatni Internet yordamida amalga oshirish imkonini beradi. Ushbu maqolada IoT soha-
lari va IoT ilovalaridan ta’lim sohasida foydalanish bo‘yicha qisqacha ma’lumot berilgan. Maqola uchta 
asosiy qismdan iborat: birinchisi, IoT ilovalari haqida umumiy ma’lumot, ikkinchisi, ta’lim sohasida IoT 
va uchinchisi, IoT yordamida ta’limdagi qo‘shimcha muhim narsalar.  

Аннотация. Приложение Интернет-материалов (IoT) позволяет людям и объектам полу-
чать любую услугу с помощью Интернета в любое время и в любом месте. В статье представлен 
краткий обзор  приложения и его использования   в образовании. Статья состоит из трех основ-
ных частей: во-первых, обзор приложений IoT, во-вторых, IoT в образовании и в-третьих, допол-
нительные важные аспекты образования на основе IoT. 

Annotation. Things of Internet (IoT) – applications enable people and objects to receive any ser-
vice over the Internet anytime, anywhere. This article provides a quick overview of the IoT and the use of 
IoT applications in education. The article consists of three main parts: first, an overview of IoT 
applications, second, IoT in education and third, additional important aspects of IoT-based education. 

Kalit so‘z: aqlli ta’lim, kuzatuv, xavfsizlik tizimi, ogohlantirishlar, IoT ilovalari. 

